
"АҚ ҚАЙЫН" ОРМАН ПИТОМНИГІНДЕ ТҰҚЫМДАРДЫ
ПРЕПАРАТТАРМЕН ӨҢДЕУДІҢ ОРМАН ЕКПЕЛЕРІНІҢ ӨНГІШТІГІНЕ

ЖӘНЕ ӨСУІНЕ ӘСЕРІ
Калиакбарова Ж.

Орманды көбейту және қалпына келтіру тұқымдарды дайындаудан
басталады. Тұқым сапасын, бүрлер мен жемістерді өңдегенде, сақтағанда және
егуге дайындағанда да бақылайды. Орман тұқымбақтарында орман екпелері
тұқымдарына өсу препараттарын қолдану өте маңызды әрі күрделі жұмыстардың
бірі және қазіргі таңда кең қолданысқа ие. Өсу препараттарының қолдану
арқылы тұқымдардың өнгіштігі жоғарылап орман тұқымбағында сапалы
көшеттердің саны артады.

«Жасыл Аймақ» РМК-ның «Ақ қайың» орман тұқымбағында жыл сайын
сапалы көшет материалдарына сұраныс артып отырады. «Ақ қайың» орман
тұқымбағындағындағы 2012 жылы жүргізген тәжірибеде «Алинсандес», «Гуми-
К»,  «Вермичай», «Экстрасол» атты препараттарды  жиде, қарақат, долана
тұқымдарына қолданып, арнайы сынақ алаңдарында сеппе көшеттерінің
танаптық өңгіштігіне әсері зерттелді.

Орман тұқымбағы құрғақ дала аймағының қара-қызғылт топырақтарында
орналасқан. Зерттеулердің мәліметтері бойынша, егістік жерлердегі қарашіріктің
мөлшері 1,32 до 2,52 % аралығында ауытқып отырады, ал 50-60 см тереңдікте
қарашіріктің мөлшері 0,25-0,55 % дейін төмендейді.

2012 жылдан бастап «Ақ қайың» орман питомнигінде жиде және қарақат
тұқымдарын өсу препараттарымен өңдеу жұмыстары басталды.

«Ақ қайың» орман питомнигінде орман тұқымдарын егу жұмыстары үш
кезеңде жүргізіледі – көктемде, жазда және күзде.

Орман тұқымдарының жазғы егісі 08 маусымнан 13 маусымға дейін
жүргізілді. 4,32 га аудаңда ағаш-бұта тектес ағашының тұқымдарының 1-түрі
себілді, атап айтқанда бұл кәдімгі шегіршін.

Күзде ағаш-бұта тектес ағаш тұқымдарының жиырма түрі себілді, күзгі
себудің ауданы 14,12 га құрады.

Тұқымдарды егу 12х27х12х27х12-60 сұлбасы бойынша, бұл қол және
механикаландырылған әдістерімен жүргізілді. Ағаш-бұта тектес тұқымының 2-
түрі қол әдісімен егілді, бұлар – үйеңкі, алма ағашы. Кәдімгі шегіршін, сары
қараған, ұзын жапырақты жиде осы сұлба бойынша механикаландырылған
әдісімен, сары қарақат, қайын механикаландырылған тәсілімен
3х17х3х173х17х3х17х3-67 см сұлбасы бойынша егілді.

Зерттеу нәтижелері бойынша көшеттердің танаптық өңгіштігі 15-46 %-ға
жоғарлады.

Боз жиде тұқымдасының көктеулерінің биометриялық өлшеулері
жүргізілді. Көктеулерінің тамырының ұзындығы – 2 см, сабағы – 4,1 см,



биіктігі – 6,1 см, жапырағының ұзындығы – 0,8 см, жапырағының
ұзындығы көлденеңінен – 0,2 см құрады.

Боз жиде көшеттерінің биометриялық өлшемдері: тамыры – 17,5 см,
сабағының ұзындығы – 27 см, жалпы биіктігі – 44,5 см, жапырағының ұзындығы
– 3,6 см, жапырағының ұзындығы көлденеңінен – 1,8 см, жалпы
жапырақтарының саны – 19.

Сары қарақат көшеттерінің биометриялық өлшемдері: тамыры – 18 см,
сабағының ұзындығы – 9,2 см, жалпы биіктігі – 27,2 см, жапырағының
ұзындығы – 3,6 см, жапырағының ұзындығы көлденеңінен – 5 см, жалпы
жапырақтарының саны – 8.

Түгендеу жұмыстарының нәтижесі бойынша биопрепараттармен өңделген
тұқымдар сапасы артып, 696 696 дана екпе көшеттер санын құрады. Соның
ішінде стандартты боз жиде екпелерінің саны 627 026, ал стандартсыз екпелер
саны 69 670 дана болып отыр. Бақылау алаңының көрсеткіштері бойынша жалпы
көшеттер саны 471 200 дана, соның ішінде: стандарттылары – 376 960,
стандартсыздары – 94 200 дананы құрап отыр. Нәтижесінде, арнайы өсімдіктің
өсуін ынталандыратын препараттардың оң нәтижесі анықталды (225 496 данаға
артық).

Сары қарақат екпелерінің саны 685 000 дана, соның ішінде стандартты
екпелерінің саны 548 000, ал стандартсыз екпелер саны 137 000 дана болып
отыр. Бақылау алаңының көрсеткіштері бойынша жалпы көшеттер саны 412 546
дана, соның ішінде: стандарттылары – 355 569, стандартсыздары – 56 950
дананы құрап отыр. Нәтижесінде, арнайы өсімдіктің өсуін ынталандыратын
препараттардың оң нәтиже беруі анықталды (272 454 данаға артық).

Бұл көрсеткіштерге сүйене отырып, болашақта «ГумиК+Вермишай»,
«Алинсандес» және «академик Гильмановтың нанобиостимуляторы» атты
биопрепараттарын өндірістік мақсатта қолданағу болады деп толығымен айтуға
болады. Олар өсімдіктің өсуін тездетіп қана қоймай, сапалы, стандартты екпе
көшет түрінің дамуын қамтамасыз ете алады.

